
КъМР-ни Урунуу эм социаль-
ный  айнытыу  министерствосуну  
коллегиясы бу жол хычыуун жу-
мушдан  башланнганды. «Единая 
Россияны» Къабарты-Малкъар 
регион бёлюмюню исполкомуну 
башчысы Татьяна Канунникова  
партия къурагъан «Крепкая се-
мья» деген проектге министер-
ство, тири къатышып, кёп тюрлю 
жумушла бардыргъаны ючюн би-
ринчи жерге тийишли болгъанын 
билдиргенди эмда аны таматасы 
Тюбейланы Альбертге  «Единая 
Россия» партияны атындан бю-
сюреу къагъыт бергенди.      

Андан сора коллегия повест-
касына кёчгенди эмда бек алгъа 
Урунуу эм социальный айнытыу 

Социальный жумушланы тамамлаугъа 
къачан да уллу магъана берилликди

министерствону 2013 жылда иши-
ни итогларыны юсюнден отчётха 
тынгылагъанды. Аны уа Тюбейланы 
Альберт этгенди.  

Ол республикада жашагъанла-
ны жашау къолайлыкъларында, 
профессионал усталыкълары бол-
гъанланы араларында да башха-
лыкъ артыкъ уллу болмазча этиуню 
– ведомствону баш магъаналы 
борчларындан бирине санагъанды. 
Аны тынгылы тамамлар ючюн,  ми-
нистерство республикада къырал 
учреждениялада ишлегенлени 
халкъларын кётюрюу жаны бла энчи  
программа жарашдыргъанды (2012-
2018 жыллагъа), КъМР-ни Прави-
тельствосу уа аны къабыл кёргенди. 

Дагъыда КъМР-ни Экономика-

ны айнытыу министерствосу бла 
бирге 2018 жылгъа дери бюджет 
сферада ишлегенлени хакъла-
рын регионда орталыкъ ёлчемге 
жетдириуню юсюнден келишим 
этилгенди. Ол жаны бла кёп иш 
да тамамланнганды. Алай бла 
бюджет сферада иш хакъ респу-
бликада орталыкъ кёрюмдюден 
эсе иги да кёп болгъанды. 2013 
жылны январь-ноябрь айларын-
да ол  2012 жылдан эсе 14,9 про-
центге кёбейгенди эмда 17740,8 
сомгъа жетгенди. Саулукъ сакъ-
лауда ишлегенлени айлыкълары 
уа 36,4, социальный къоруулауда 
- 34,0 процентге ёсгенди.

Парламентни спикери Чечен-
ланы Ануар, жыйылыуну ача, 
орта кюн Олимпиада оюнланы 
оту Къабарты-Малкъаргъа жет-
генин эсгертгенди. «Ол Россей-
ни халкъларыны бирликлерини 
эмда мамырлыкъны белгисиди. 
Бизни спортчуларыбыз Сочиде 
оюнлада жетишимле болдуруп, 
къыралыбызны даражасын ан-
дан да бийикге кётюрюрле деп 
ышанабыз», - дегенди. 

Повестканы сюзгенден сора 
депутатла законланы проектлерин 
тинтиуге киришгендиле. Биринчи-
ден, Фатимат Багованы кандидату-
расы Нальчик шахарны жарашды-
рыучу судьяларыны 3-чю номерли 
участкасыны судьясына къабыл 
кёрюлгенди. Артур Куашев а Про-
хладна районну жарашдырыучу 
судьяларыны 2-чи номерли участо-
кларыны  судьясына салыннганды. 

Жыйылыуда бир къауум де-
путатны полномочиялары бол-

ПарламентПарламент

КъМР-ни Башчысын энди 
депутатла сайларыкъдыла

КъМР-ни Парламентини жаз башы сессиясыны би-
ринчи жыйылыуунда КъМР-ни Конституциясына тюр-
лениуле кийирилгендиле эмда бюджетге жангыдан 
къаралгъанды. Битеу да бирге депутатла 20 законну 
проектин тинтип, къабыл кёргендиле.   

жалдан алгъа тохтатылгъанлары 
белгили болгъанды. Ол а респу-
бликаны Правительствосунда 
кадр тюрлениуле бла байламлы-
ды. Алай бла Каншоуби Ахохов 
эм Сергей Говоров республиканы 
эки районуна таматалыкъ этерик-
диле – Чегем эм Прохладна. 

Ахохов коллегаларына Парла-
ментде ишлеген жыллада анга 
болушуп тургъанлары ючюн ыра-
зылыгъын айтханды. «Мындан 
ары да Парламентни даражасын 
тюшюрмей ишлерге сёз береме», 
- дегенди. Ыспас сёзлеге Сергей 
Говоров да къошулгъанды. Ол за-
конланы жарашдырыу иш анга уллу 
жашау сынау бергенин айтханды. 
«Мындан ары да Парламент бла 
байламлыкъла жюрютюрбюз деп 
ийнанама»,- деп къошханды. 

Чеченланы Ануар а депутатла 
къырал къуллукълагъа айырыл-
гъанларын иги шартха санагъан-
ды эмда алагъа мындан ары иш-

леринде жетишимле тежегенди.
Дагъыда Додуланы Аскер да 

депутат полномочияларын тохта-
тыуну юсюнден кеси ыразылыгъы 
бла заявление жазгъаны белгили 
болгъанды. Алай ол не сылтау бла 
этилгени уа ачыкъланмагъанды. 
Болсада депутатла анга да тутхуч-
лулукъ этгендиле.

Кадр тюрлениуле бла байлам-
лы законла чыгъарыучу органны 
комитетлерини къауумлары да 
алышындырылгъандыла. «Единая 
Россия» партияны фракциясыны 
башчысы Руслан Жанимовну 
предложениясы бла комитетлени 
жангы таматалары сайланнганды-
ла. Алай бла Сафарби Маремуков 
энди Бюджет, налог эм финан-
сла жаны бла комитетни, Виктор 
Несутулов Экономика политика, 
иелик эм предпринимательство 
жаны бла комитетни, Азамат 
Кошеев а Экология эм табийгъат 
байлыкъланы хайырланыу жаны 
бла комитетни башчыларына кёр-
гюзтюлгендиле. Депутатла аланы 
кандидатуралары жанлы болуп 
къол кётюргендиле.

Тюбешиу эм 
беш тогъай

Тюнене олимпиада отну эста-
фетасы Къабарты-Малкъаргъа  
жетгенди .  Алгъа  аны  Наль-
чикде «Спартак» стадионну 
тёбен  жанындагъы  экинчи 
майданыны къатына   келтир-
гендиле. Кюнню суукълугъуна 
да къарамай, алайгъа иги кесек 
адам келген эди. Аланы санын-

да артыкъда жаш тёлю аслам 
болгъаны эслене эди. Саулай 
да ол кюн байрамгъа къарар-
гъа   беш мингден аслам адам 
жыйылгъан эди  стадионнга.   
Олимпиада   отну  офици-

альный халда шахарны адми-
нистрациясыны башчысыны 
къуллугъун болжаллы халда 
толтургъан  Игорь  Кладько 
алгъанды. От республикагъа 
келгени   бла  байламлы  ол 

алайгъа келгенлени  алгъыш-
лагъанды. «Спорт байрамла не 
заманда да адамланы бирикди-
редиле. Сочиде боллукъ эри-
шиуледе спортчуларыбыз уллу 
жетишимле болдурурларына 
ышанама»,- дегенди ол. Андан 
сора отну ол республиканы 
белгили спортчусу, Афиныде 
эмда Пекинде Олимпиадалада 
кюмюш эм доммакъ майдалла 
алгъан Аккайланы Хажи-Му-
ратха бергенди. Ол да бу ишге 
къатышханына къууаннганын 

жашырмагъанды. «Къабарты-
Малкъарда къуунчлы ишле 
кёп болсунла. Ёхтемленеме 
манга биринчи болуп быллай 
жуууаплы ишни буюргъанла-
рына. Барыгъызны да спор-
тну, адамланы бирикдирген 
байрамла бла алгъышлайма», 
-дегенди Аккай улу.
Алайда   «Чегем  чучхур-

ла», «Ас-Алан» эм «Терские 
казаки» тепсеу коллективле 
къысха концерт программа да 
кёргюзтгендиле. Сабийледен 

къуралгъан энчи бир къауум 
а, терк окъуна Олимпиаданы 
символун  «беш  тогъайны» 
этип, адамланы къууандыр-
гъандыла.
Белгилерчады  олимпиада 

отну биринчи болуп «Спар-
так» стадионнга кийрген да 
Аккайланы Хажи-Мурат бол-
гъанды.
Байрамны бардыргъан Ат-

таланы Азнор майданны ор-
тасында ишленнген сахнадан 
олимпиада отну къууанч хал-
да стадионнга кийирирге эм 
биринчи кезиуюн чабаргъа 
Аккайланы  Хажи-Муратха 
буюрулгъанын  билдиреди . 
Анга уллу толкъун къарсла 
бла тюбейдиле, музыка ойнай-
ды. Хажи–Мурат, отну алып, 
майданны ортсына жуукълаш-
ханда, адамла анга бютюнда 
ыразылыкъларын  къаты бил-
диргендиле. 

Тырныаууз шахарны жер-
жерли самоуправление Со-
ветини кезиулю сессиясында 
депутатла 2013 жылда ишле-
ринден отчёт этгендиле. Шахар 
Советни председатели Тилланы 
Кямал жети комиссия къу-
ралгъаныны эмда ала къалай 
ишлегенлерини юслеринден 
толу хапар айтханды. Бюджет-
финанс, налогла жыйыу жаны 
бла комиссияны ишин артыкъ-
да бек махтагъанды. Жер бла 
байламлы вопросла жаны бла 
комиссия да кёп жумуш тамам-
лагъанын белгилегенди. Аны 
членлери, ыйыкъ сайын жыйы-

Шахарда тазалыкъгъа бла 
тизгинлиликге артыкъда бек къайгъырыу

лып, жер участкала тилегенлени 
документлерине къарап, тий-
ишли оноула чыгъаргъандыла, 
дегенди. Къалгъан комиссияла 
да,ол айтханнга кёре, ишлерин 
аман бардырмайдыла, борчла-
рын къолларындан келгенича 
толтурадыла.

Советни саулай ишини юсюн-
ден айта, Тилланы Кямал отчёт 
кезиуде битеу да жети жыйы-
лыу бардырылгъанын, алада 38 
вопросха къаралгъанын эмда 
алагъа кёре керекли оноула 
чыгъарылгъанларын белгилеген-
ди. Андан сора да, 19 норматив-
право акт къабыл кёрюлгенди. 

Депу татла шахарда таза-
лыкъгъа бла тизгинлиликге да 
дайым кёз-къулакъ болгъанды-
ла. Тюрлю-тюрлю рейдле бар-
дыргъандыла, башха мадарла 
да этгендиле. Ол санда Бах-
сан сууну жагъаларына багуш 
къуйгъанлагъа къаты эсгертген-
диле. Айырыучула эмда урунуу 
коллективле бла тюбешиуледе 
кёп кемчиликлени туура этген-
диле, жашау-коммунальный 
жумушла ючюн хакъ тёлеу не 
халда болгъаныны юсюнден 
билдиргендиле.

ГЭС

САУГЪА

«РусГидро» компанияны Къа-
барты-Малкъарда бёлюмюню 
пресс-службасындан билдир-
генлерине кёре, Къашхатауда 
ГЭС-де гидрогенераторладан 
бирине ремонт этилип бошал-
гъанды. Жангыртыу ишлени 
«ЭЛСИБ» предприятияны спе-
циалистлери бардыргъандыла.

- Бу ремонт техниканы хай-
ырланнган кезиуде ачыкъланн-

Кёп болмай Кёнделен элни 
4-чю номерли школуна саугъ-
агъа КъМР-ни Билим бериу эм 
илму министерствосу «Газель» 
автобус бергенди. 

Кёнделенни школуна - «Газель» 
Бюгюнлюкде Элбрус районну 

битеу эл школлары автотран-
спорт бла жалчытылыныпдыла. 
Школчулагъа уа быллай саугъа-
ла бек магъаналыдыла. Аланы 

олимпиадалагъа, конкурслагъа, 
тюрлю-тюрлю спорт эришиулеге 
элтирге энди тынч болгъанды.

ТЕМИРЛАНЫ Анатолий.

Тозурагъан генераторла алышынадыла
ган кемчиликлени кетериу бла 
байламлыды. Аны хайыры бла 
оборудованияны ышаннгылыу-
лугъу бла къоркъуусузлугъу кюч-
лендирилгенди,- деп, бёлюмню 
башчысы Отарланы Къурман 
жангыртыу ишлени качество-
суна иги багъа бергенди. Ала 
бошалгъандан сора специа-
листле генераторну сынау халда 
ишлетип кёргендиле, ызы бла 

ол хайырланыргъа берилгенди. 

«ЭЛСИБ» предприятие ре-

монт ишлени кесини гарантия 

борчларыны чеклеринде та-

мамлагъанды. Жууукъ кезиуде 

дагъыда биринчи эмда экинчи 

генераторланы тозурагъан жер-

лери да алышындырыллыкъ-

дыла.

ОМАРЛАНЫ Мурат.

ТАРЫХДА КЪАЛЛЫКЪ БАЙРАМТАРЫХДА КЪАЛЛЫКЪ БАЙРАМ

Ол кезиуде ючеулен, миллет 
кийимле бла атлагъа минип, 
Россейни, КъМР-ни эм Сочиде 
Олимпиаданы байракъларын 
кётюрюп, майданны тёгереги 
бла айланнгандыла.

Экинчи кезиу
Тёреде болгъаныча, Нальчикде 

да олимпиада отну элтирге ре-
спубликаны атын иги айтдыргъан 
адамлагъа буюргъан эдиле. Экин-
чи кезиуню грек-рим тутушуудан 
Совет Союзну чемпиону, Россей 
Федерацияны сыйлы тренери, 
Ата журтну аллында къыйыны 
ючюн экинчи даражалы майдал 
бла саугъаланнган Жанимов Ас-
лан элтгенди.  «Мени унутмай, 
от бла чабаргъа къошханларына 
бек къууаннганма. Республиканы 
адамларын бир да болмагъанча 
сюеме. Кёресиз, ала бу сууукъ-
лукъгъа да къарамай, къаллай бир 
келгендиле бери. Сау болсунла, 
бюгюн барыбызны да байрамы-
бызды» -дегенди ол, журналист-
леге берген гитче интервьюсунда.

Унутулмазлыкъ 
такъыйкъала 
Олимпиада отну ючюнчю, 

тёртюнчю, бешинчи эм башха 
кезиулерин (битеу да 10 бол-
гъанды) майданны тёгереги бла, 
бир бирлерин алышындыра, 46 
адам элтгендиле. Аланы санында 
грек-рим тутушуудан Сиднейде 
Олимпиаданы чемпиону Мурат 

Сочиде Оюнланы оту-ол къыралыбызны ышаныулугъуну,Сочиде Оюнланы оту-ол къыралыбызны ышаныулугъуну,  
жашнаууну, шуёхлугъуну эмда бирлигини отуду  жашнаууну, шуёхлугъуну эмда бирлигини отуду  

Докладчы 2013 жылда Тырны-

аууз шахарда жерни хайырланы-

уну эмда анда къурулуш ишле 

бардырыуну жорукълары бла 

генеральный планын, шахарны 

2014 жылгъа бюджетини проек-

тин сюзюу баргъанын, анга кёп 

адам къатышханын, Федераль-

ный законодательствогъа тюзе-

тиуле кийирилгенлери себепли 

Уставны да эки кере тюрленди-

рирге тюшгенин билдиргенди.

Отчётха тынгылап эмда аны 

къабыл этгенлеринден сора 

депутатла кеслери да сёлешген-

диле эмда шахарда тазалыкъны 

бла тизгинлиликни сакълаугъа 

бюгюнлюкде не зат чырмау 

этгенини юсюнден айтхандыла, 

халны тюзетиуню кеслери бил-

ген амалларын да туура этген-

диле. Аланы канализациядан 

кир сууланы Бахсан черекге 

тюшгенлери да бек тынгысыз 

этдиреди. 

Депутатла юйлени арбазла-

рын сыйпаучула, кир-кипчикни 

чыгъарыргъа керек болгъан 

энчи техника жетишмегенле-

рини юсюнден айтхандыла. 

Жылла бла кетерилмей тургъан 

багуш тёбеле бардыла, дегенди-

ле. Фатарлада жашагъанланы 

терслегенле да болгъандыла, 

Шахарда тазалыкъгъа бла тизгинлиликге 
артыкъда бек къайгъырыу

КъМР-ни Конституциясына тю-
зетиуле  экинчи окъулууда сюзюл-
гендиле. Законла чыгъарыу  эмда 
къырал къурулуш жаны бла коми-
тетни таматасы Арсен Маремуков   
айтханыча,  республиканы Башчы-
сын айырыу жаны бла статья тюр-
лендириледи, энди аны депутатла 
сайлайдыла деген жорукъ кийи-
риледи. Маремуков айтханыча, ол 
федеральный праволу актлагъа бу-
зукълукъ этмейди. Закон ючюнчю 
окъулуугъа жиберилгенди.   

КъМР-ни бюджети да жангыдан 
сюзюлгенди. Финансла министр 
Мурат Керефов айтханыча, ол 
республиканы Башчысыны къул-
лугъун болжаллы халда толтургъан 
Юрий Коковну буйрукъларын толту-
рур мурат бла этилгенди. 

Алай бла Нальчикде перинаталь-
ный араны къурулушун битдирирге 
республика кесини юлюшюн къо-
шарыкъды. Бюджетден 2014 жыл-
да бу жумушлагъа 257,8 миллион, 
2015 жылда уа 64,4 миллион сом 
бёлюнюрюкдю. Борчлу халда ме-
дицина страхованияны фондундан 
а 1289 миллион сом берилликди. 

Ахча «Спартак-Нальчик» футбол 
команданы борчларын тёлеуге (61 
миллион сом) эмда жаш футболчу-
ланы юйретген сабий спорт школну 
айнытыугъа  да (3,7 миллион сом) 
бёлюнеди.  

Терек шахарда физкультура-

КъМР-ни Башчысын энди 
депутатла сайларыкъдыла

саулукъ сакълау комплексни бит-
дирирге 60 миллион, дагъыда 
республикада саусузланы льготалы 
дарманла бла жалчытыугъа 90,3 
миллион сом берилликди. «Ахча 
адрес программаны жумушларына 
бёлюннген финансладан алыны-
рыкъды. Биз социальный магъана-
лы жумушлагъа бёлюннген ахчагъа 
ахырда тиймейбиз, ала толусунлай 
тамамланырыкъдыла», - деп сёз 
бергенди министр.  

«Справедливая Россия» пар-
тияны фракциясыны таматасы 
Владимир Кебеков Анзорей элде 
больницаны къурулушуна ахча 
табылгъанмыды, деп соргъанды. 
Алай, министр айтханыча, ол жаны 
бла процедура ишле алыкъа тамам-
ланмагъандыла. Депутат Алтууланы 
Аслан а Огъары Жемталада школну 
тапландырыугъа ахча бёлюню-
рюгюн бла къаллыгъын билирге 
сюйгенди. Мурат Керефов бу объект 
программада болгъанын чертгенди.  

Къабарты-Малкъарны прокура-
турасы «Къабарты-Малкъарда тыш 
къыраллада жашагъан ата журтлу-
ларыбыз бла байламлы къырал по-
литиканы юсюнден» республикалы 
закон федеральный излемлеге 
келишмегенин белгилеп, аланы 
кетерирге кереклисин эсгертгенди. 
Прокурорну болушлукъчусу Ксения 
Малаева юлгюле да келтиргенди. 
Сёз ючюн, республикалы законда 
къырал жандауурлукъ организаци-
ялагъа тутхучлулукъ этерге эркинди, 

деп жазылыпды. Алай ол а феде-
ральный излемлеге келишмейди. 
Депутатла эсгертиулени тюзге 
санап, ала кетерирге кереклисине  
женгдиргендиле. 

РФ-ни Уголовный, Уголовно-про-
цессуальный эм Административ 
кодекслерине кийирилген тюзети-
улени да сюзгендиле депутатла. 
Законлукъ эм право низам эм жа-
мауат къоркъуусузлукъ жаны бла 
комитетни башчысыны орунбасары 
Арсен Шумахов айтханыча, жал-
гъан къырал регистрация номер-
лени хайырланнган водительлени 
административ эм уголовный жуу-
апха тартыуну юсюнден барады сёз. 

Депутатла РФ-ни субъектле-
ринде законла жарашдырыучу 
органларында коллегаларыны 
законодательный башламчылыкъ-
ларыны уллу къауумну да къабыл 
кёргендиле. 

Регламентге кёре, КъМР-ни Пар-
ламентини къауумуна къошулмагъ-
ан партияла республиканы социаль-
ный сферасын эмда экономикасын 
айнытыу жаны бла предложенияла 
этерге эркиндиле. Жаш тёлюню, 
жамауат биригиулени эм асламлы 
информация органланы ишлери 
жаны бла комитетни председатели 
Татьяна Хашхожева айтханыча, 
депутатланы алларында республи-
када бёлюмлери болмагъан битеу-
россей партияланы келечилери да 
сёлеширге боллукъдула. Ол кюн 
республиканы айнытыу жаны бла 

предложенияларын «Яблоко», «Ро-
дина», «Российский объединенный 
трудовой фронт» деген партияланы 
таматалары  кёргюзтгендиле. 

Биринчиден, «Яблокону» КъМР-
де бёлюмюню башчысы Кюч-
мезланы Хаким сёлешгенди. Ол 
Россейде бюджет политиканы 
тюрлендирирге кереклисине бур-
гъанды депутатланы эслерин. РФ-
ни Президенти  2012 жылда май 
айда къабыл кёрген Указларына 
кёре, субъектле бюджет сферада 
ишлегенлени айлыкъларын кётю-
рюрге борчлудула. Анга ахчаны да 
кеслери табаргъа керекдиле. Аны 
бла бирге уа регионлагъа берилген 
болушлукъ  къысхартылгъанды. 
«Быллай болумда Указланы тол-
тургъан къыйын боллукъду. Бизни 
партия акъыл этгенича, айлыкъны 
ёсдюрюрге ахчаны федеральный 
эм регион бюджетле тенг бёлюрге 
керекдиле», - дегенди  Кючмезланы 
Хаким. 

Ол жер халланы тюрлендирирге 
кереклисин да айтханды. «Ансыз 
эллерибиз тас боллукъдула. Бю-
гюнлюкде республикадан тышына 
150 минг адам  кетгенди, ала артха 
бир заманда да къайтырыкъ тюй-
юлдюле. Эллерибизни сакъларгъа 
сюе эсек, жерни муниципалитетле-
ге берирге тийишлиди», - дегенди. 

Кючмез улу оюм этгенича, РФ-
ни Градостроительный кодексин 
да тюрлендирирге керекдиле. Бу 
документ элли жыл мында алгъа 

къабыл кёрюлгенди эмда Кав-
казча жерлери аз болгъан респу-
бликаланы энчиликлерин сакъла-
майды. Кодексде айтылгъаныча, 
мекямланы бир биринден юч метр 
узакълыкъда ишлерге тийишли-
ди. Алай бизде жер аз болгъаны 
ючюн, бу жорукъну сакъларгъа онг 
жокду. Аны ючюн адамла жашау 
журтларын къырал эсепге салал-
май, сюдге барадыла. 

Кеслерини предложенияларын 
«Родина» партияны бёлюмюню 
таматасы Хачим Шогенов да 
этгенди. Ол Тырныауузда тау-бай-
ыкъландырыу комбинатны эмда 
къоруулау промышленностьну 
башха предприятияларыны  ишин 
жангыртыуну юсюнден айтханды.  
Дагъыда  республикада къоркъу-
усузлукъну сакълауну юсюнден 
да айтханды. «Олимпиада бо-
шалгъандан сора, битеу халкъ да 
жыйылып, республикада мамыр-
лыкъны тохташдырыуну юсюнден 
ачыкъ ушакъ бардырыргъа керек-
биз», - дегенди ол. 

«Российский объединенный тру-
довой фронт» партияны башчысы 
Гыллыланы Хусейн  а республика-
да мамырлыкъны тохташдырыр 
ючюн, социальный магъаналы 
вопросланы тамамларгъа, жаш 
адамланы иш бла жалчытыргъа ке-
реклисини юслеринден айтханды.

Жыйылыуда башха вопросла да 
сюзюлгендиле.

ТИКАЛАНЫ Фатима.

аланы араларында багушларын 

къайда болса атып кетгенле 

кёпдюле деп. 

Ала башха проблемаланы да 

кётюргендиле, ол санда канали-

зация коллекторланы тап халгъа 

келтириу жаны бла бир тюрлю 

оноу этилмегенине, къышда 

жоллагъа юзмез къатыш бир 

затла себилгени ючюн хауагъа, 

табийгъатха да заран тюшгени-

не да жарсыгъандыла.

КъМР-ни табийгъат байлыкъ-

ла эм экология министрини 

къуллугъун толтургъан Гызы-

ланы Берт республиканы ша-

харларыны бла районларыны 

бир къауумунда ол иш къалай 

къуралгъанын юлгюле келтирип 

айтханды эмда аланы сынаула-

рына юйренирге чакъыргъан-

ды. Депутатлагъа халкъ бла 

ангылатыу ишни бютюн тири 

бардырыргъа, битеу айтыл-

гъан кемчиликлени кетериуню 

амалларын излерге, ала жокъ 

болгъунчу тынчаймазгъа керек 

болгъанларын эсгертгенди.

Жыйылыуда шахар Советни 

кезиулю сессиясына тийишли 

предприятияланы бла учреж-

денияланы башчыларын чакъ-

ырыргъа эмда тамамланыл-

лыкъ ишлени бирге белгилерге 

деп,аллай оноу этилгенди.

 ТЕМИРЛАНЫ Анатолий.

Карданов да болгъанды. Дагъыда 
Александр Колесников, Чочай-
ланы Элдар, Локияланы Юрий, 
Саприкина Галина, Шорданов 
Нодар, Хулчаланы Алим, Уяна-
ланы Владимир, Бифов Артур, 
Гаданов Алим, Казаков Осман, 
Малкъарланы Мурат, Джаппу-
ланы Хусей эм башхала.
Отну ахыр кезиуюн а  грек-рим 

тутушуудан Пекинде Олимпиа-
даны чемпионуна эм Европаны 
биринчилигин юч кере  хорлагъ-
ан Асланбек Хуштовха  буюр-
гъандыла. Ол аны майданны тё-
гереги бла айландырып сахнагъа 
келтиргенди. Алайгъа республи-
каны Башчысыны къуллугъун 
болжаллы халда толтургъан 
Юрий Коковну да чакъыргъан-
дыла. Сора ала экиси да бирге 
сахнада орналгъан энчи табакъда 
олимпиада отну къууанчлы хал-
да жандыргъандыла. Ол кезиуню 
майданнга жыйылгъанла уллу 
къарсла бла эм суратха аслам 
халда алыу  бла тюбегендиле.

Алгъышла, спорт-
чуланы ёхтемлен-

дирген сёзле
 Олимпиада отну жандыргъан-

дан сора Юрий Коков 30 январь 
Къабарты-Малкъарда жашагъ-
анланы эслеринде къалырча 
аллай   кюн болгъанын айтханды. 
«Бюгюн биз олимпиада  отну  
эстафетасын алгъанбыз. Ол 
бери келгинчи минг километ-
рни ётгенди, Олимпден  битеу 

дуниягъа белгили Минги таугъа 
дери.  Шёндю ол сизни бла бир-
геди. Бир ыйыкъдан Сочиде ХХII 
Олимпиада оюнла башланадыла. 
Биз барыбыз да бек ышанабыз эм 
ийнаннган да этебиз, Россейни 
жыйымдыкъ командасы бийик 
кёрюмдюле кёргюзтюрюклери-
не. Барыгъызны да бу байрам 
бла алгъышлайма, саулукълу 
болугъуз», - дегенди Ю. Коков.   
Асланбек Хуштов да олим-

пиада от республикада жанды-
рылгъанына бек къууаннганын, 
спортчуларыбыз Сочиде боллукъ 
Оюнлада алагъа къарагъанланы 
къууандырлыкъларын айтханды. 

Энчи тепсеу 
Андан сора сахнада концерт 

программа башланнганды. Кюн-
ню суукълугъуна да къарамай, 
адамла республиканы белгили 
артистлери эм коллективле-
ри «Кабардинка», «Балкария», 
«Терские казаки» эм башхала 
кёргюзтген программагъа сюй-
юп къарагъандыла. Артыкъда 
бек сабийледен ол кюннге деп 
жыйылгъан къауум Олимпиа-
дагъа жораланнган тепсеуню 
салгъанларында, адамла ыразы-
лыкъларын жашырмагъандыла.
Алгъадан жарашдырылгъан 

график бла ол кюн окъуна олим-
пиада отну эстафетасы Север 
Осетия-Алания республикагъа 
кетгенди.

КЪОНАКЪЛАНЫ Хасан.

 Сурталаны ХОЛАЛАНЫ 

Марзият алгъанды.

Тюбешиу

-Жаш тёлю эксперт советни 
координаторларындан 

башлайым. Север Кавказны 
хар республикасындан ары эки-
шер адам сайланнганды. Къа-
барты-Малкъардан а мен бла 
Гочаланы Магометни тийишли 
кёргендиле. Алай бла битеу да 
биз 14 болгъанбыз. Бизге баш-
чылыкъны уа  «Север Кавказны 
курортлары» ачыкъ акционер 
обществода Жаш тёлю эксперт 
советни  къурауну башламчы-
сы, Дагъыстан Республикада 
жашагъан Сааду Казиев этеди. 
Координаторла мультимедиялы 
эм туризм бла байламлы про-
ектле бла кюреширикдиле. 

Тюбешиуню юсюнден айтхан-
да уа,  анга къатышханла бары-
сы  да  Кавказны къонакъбай-
лыгъы бла атын айтдырыугъа 
аслам эс бурургъа кереклисин 
чертгендиле. Ол да табийгъат-
ны ариулугъуча, бурун заман-
ладан къалгъан эсгертмелеча, 
туристлени кесине тартырча 
этерге тийишлиди деп,бир ау-
уздан айтхандыла.

Сергей Верещагин а жаш 
адамланы къатышдырмай 

регионну сыфатын тюрлендирир, 
туристле къоркъмай келирча 
этер амал жокъду, дегенди. «Хар 
биригизни да жамауат ишде 
сынауугъуз барды, къураучу хуне-
ригиз, тийишли билимигиз да же-
тиширикди. Бек башы уа- туугъан 
жерлеригизде турист проектле 
жашауда  бардырылсала сюесиз. 
Бирлешип, биз кесибизде туризм 
бла байламлы тынгылы бёлюм 
къураяллыкъбыз. Къурулуш биз-
ни боюнубуздады, жер-жерледе 
тири жаш адамла бла ишлеу 
а сизге кёре боллукъду»,-деп 
чертгенди ол. 

Аны оюмуна кёре, акционер 
обществону бла советни бирге 
ишлеулери жаш активистлеге 
кавказ къонакъбайлыкъны бир 
стандартларын тохташдырыр-
гъа, туризм бла байламлы 
бизнес-проектлени жарашды-
рыргъа эмда аланы жашау-
да бардырыргъа юйренирге, 
Север Кавказны бай тарыхы, 
сейирлик миллетлери, таууш-
лукъ табийгъаты болгъан, ха-
лаллыгъы бла айтылып келген 
жернича, даражасын кётюре 
барыргъа болушурукъду.

Сааду Казиев а: «Бизни стра-
тегия борчларыбыз Север 

Кавказны атын уллу турист-ре-
креация онглары, этнокультура 
хазналары болгъан жернича 
айтдырыуду, «Север Кавказны 
курортлары» проектни юсюнден 
турист кластерлени тийреле-
ринде жашагъанлагъа хапар 
билдириудю, ала анга ийнаныр-
ча этиудю. Андан сора да, жаш 

Финансланы министерствосу 
пенсиягъа чыгъар болжал-
ны кёбейтирге деген оюмну 
сюзюуню жангыдан башлар 
муратлыды.  Аны юсюнден 
Москвада алгъаракълада Гай-
дарны аты бла бардырылгъан 
экономика форумда билдир-
генди финансланы министри 
Антон Силуанов.

«Биз пенсия реформаны 
бардырыуда уллу иш этгенбиз, 
аны тийишли, алгъындан эсе 
кёллендириулю, бизни граж-
данларыбыз кёп ишлерча, 
пенсиягъа да кеч чыгъарча 
этер ючюн. Алай эсе да, ол 
жаланда биринчи атламды: 
пенсия система алгъынчалай, 
тап къуралмай турады. Ол 
проблемадан къутулур ючюн, 
бюджет жыл сайын трилли-
ондан аслам сом къоратады. 
Алай эсе, пенсияны юсюнден, 
болумну сюзерге тюшерикди», 
- дегенди финансланы мини-
стерствосуну башчысы.

Андан сора да, Антон Силуа-
нов нефтьни багъасы учузла-
ныргъа боллугъун да айтханды. 
Ол жууукъ кезиуде болургъа 
боллукъ осал ишди, дегенди 
ол. АБШ-да эм Европаны къы-
ралларында нефтьге сурам 
2014 жылда АБШ-да эм Кана-
дада, сора ОПЕК-ни къырал-
ларында излем уллу болгъаны 
бла байламлыды. Алай эсе, 
нефтьни бареллини багъасы 
80-90 долларгъа дери тюшерге 
боллукъду, дегенди министр, 
2014 жылда аны план багъасы 
айтылгъан ёлчемине 101 дол-
лар болургъа керекди, дегенин 
эсге тюшюре.

2013 жылны бюджетин эсге 

ЖКХ

Къабарты-Малкъарны Энерге-
тика, ЖКХ эмда тариф политика 
министерствосунда теплоэнер-
гетика комплексни предприяти-
яларыны былтыргъы ишлерини 
итоглары чыгъарылгъандыла. 
«Газ ючюн борчланы жабаргъа 
кереклиси бюгюнлюкде тамам-
ланыргъа керек жумушланы 
тизмесинде баш жерни алады», 
- дегенди министрни къуллугъун 
толтургъан Кючменланы Тахир. 
Ол, болумну сюзюп, ала нек 
жыйыла баргъанларын билирге 
чакъыргъанды предприятияла-
ны башчыларын. Аны бла бирге 
шёндюгю тёлеулени болжалгъа 
салмазгъа кереклисин да черт-
генди.

Жыйылыуда белгиленнгеннге 
кёре, тарифлени структурасы 
тийишлисича къуралмагъаны 
эмда адамланы къаууму хайыр-
ланнган газ ючюн тёлеулени со-
зуп тургъанлары сагъынылгъан 
проблеманы сылтауларындан 
бириди. Муниципалитетледе 
да бардыла кемчиликле. Ала-
ны бир-бирлерини башчылары 

къоранчланы азайтыр хыйсап 
бла культура мекямлада жылыу 
бериу системаланы ёчюлтедиле. 
Солуу кюнледе аны школлада 
бла сабий садлада тыйгъанла 
да бардыла. Сейир тюйюлдю 
ол кезиуде алада жылыу ючюн 
къоранчла этилмегени. Алай 
сууугъан мекямланы жангыдан 
жылытыр ючюн а, эки кереге кёп 
газ кюйдюрюрге тюшеди.

Тёлеулерин болжалгъа салып 
турургъа сюйгенлени жууапха 
тартыргъа хазна онг болмагъаны 
да проблемаладан бириди. Жы-
лыу бериу системаны энчилиги 
алайды: фатарланы андан энчи 
айырыргъа онг жокъду. Мында 
жаланда башха амалланы хай-
ырланыргъа боллукъду. Кючмен 
улу айтханнга кёре, къауум реги-
онлада берилген жылыу ючюн 
борчла этип тургъанлагъа токну 
неда газны тыядыла. Тыш къы-
раллагъа чыгъаргъа эркинлик 
берген паспортла неда башха 
тюрлю къырал жумушла да 
берилмейдиле алагъа. Аланы 
бизни республикада хайырланыу 

амаллары сюзюле тургъанла-
рын айтханды ол.

Кенгешде сюд приставланы 
борчланы жыйыу жаны бла 
ишлерине да жетгенди сёз. 
Къолларында сюд органланы 
бир ненча миллион сомгъа къай-
тарыргъа кереклисини юсюнден 
оноу къагъытлары барды, ала 
нек тамам этилмегенлерине уа 
ангылау жокъду.

Жашау журт-коммунальный 
мюлкде хайырланнган техноло-
гияла тозурай баргъанлары да 
белгиленнгенди. Жылыу берген 
сетьлени бла оборудованияны 
иги кесеги эски болгъанды, хай-
ырсыз къоранчла да кёпдюле. 
Бу проблемаланы барысын да 
болжалгъа салмай тамамларгъа 
кереклиси белгиленнгенди кен-
гешде. Министрни къуллугъун 
толтургъан ала бла байламлы 
тийишли буйрукъла этгенди, 
деп билдиргендиле аны пресс-
службасындан.

УЛБАШЛАНЫ Мурат.

Газ ючюн борчланы жабаргъа

Солдан онгнга: Гочаланы Магомет, Сергей Верещагин, Ботталаны 
Жамал.  

«Шимал Кавказны атын 
игилик бла айтдырыргъа таукелбиз»

«Север Кавказны курортлары»   ачыкъ акционер обще-
ствону генеральный директору  Сергей Верещагин Пя-
тигорскда компанияны Жаш тёлю эксперт советини кёп 
болмай тохташдырылгъан координаторларыны къау-
уму бла тюбешгенди.  Анга Къабарты-Малкъар къырал 
аграрный университетни студсоветини таматасы, КъМР-
ни Парламентинде Жаш тёлю палатаны члени Ботталаны 
Хызырны жашы Жамал да къатышханды. Ол бизге бы-
лай хапар айтханды:

адамланы туризм бла байламлы 
башламчылыкъларына себеплик 
этергеди муратыбыз»,-дегенди. 

Эксперт советни членлери да 
регионну келечилери болгъан-
лары себепли  «Север Кавказны 
курортларына» жер-жерледе 
халкъны арасында ангылатыу 
ишни бардырыргъа болушургъа 
айтхандыла.Медиа-проектле 
жаны бла координатор Гочаланы 
Магомет Къабарты-Малкъарда 
турист кластерге кирген район-
лада жашагъанла бла ангылатыу 
ишни андан ары бардырыргъа 
кереклисин эсгертгенди. 

-Мен кесим Чегем ауузданма. 
Анда жашагъанла республикада 
турист кластер не хайыр берли-
гин ангылайдыла. Мен коман-
дабыз бла бирге жерлешлерими 
араларында ангылатыу ишни 
андан ары бардырыргъа хазыр-
ма. Ишге ма ол халда къарасакъ, 
къолубуздан кёп зат келлигине 
ийнанама,-дегенди.

Къарачай-Черкес Республи-
каны келечиси Гербекланы 

Илона Архызгъа келген турист-
леге анимация программала да 
жарашдырылсала иги боллугъун 
айтханды.«Биз  бу сагъынылгъан 
курорт бла  байламлы  энчи ту-
рист проектле жарашдырыргъа 
хазырбыз. Ол ишибизде ачыкъ 
акционер общество бизге болу-
шур деп ышанабыз»,-дегенди. 
Сергей Верещагин себеплик 
этерге сёз бергенди.

«Къарачай-Черкес Республи-
када жашагъанла параллельный 
слаломдан студентлени арала-
рында  быйылны март айында 
бардырыллыкъ  турнирни ашыгъ-
ып сакълайдыла. Ала спортну бу 
тюрлюсюнден регионда бир да 
болмагъанча магъаналы эриши-
уле боллукъдула.Анга студентле 

лагъанды. Аны ючюн а, барыбыз 
да кючюбюзню бирикдирирге 
керекбиз, дегенди.

Ингушетияны келечиси Ба-
тыр Хамхоев а ма бу жыйылы-
уда проблемаланы кётюрюу 
– аладан къутулуугъа бирин-
чи атламды,деп белгилеген-
ди. Жаш тёлю эксперт совет 
а республиканы атын иги бла 
айтдырлыгъына ышаннганын 
билдиргенди. «Хар бирибизни 
да проектлерибиз, аланы тамам-
ларыкъ командала да бардыла, 
амалла да белгиленнгендиле. 
Энди ишни къолгъа алып, аны 
тамамлап башларгъа боллугъ-
убузгъа къууанама»,- дегенди.

Жыйылыуда Жаш тёлю экс-
перт совет быйыл къол-

гъа аллыкъ баш магъаналы 
жумушла да туура этилгенди-
ле. Ол санда Север Кавказны 
турист онгларыны юслеринден 
хапарны кенг жайыу жаны бла 
мультимедиялы Интернет про-
ект жарашдырыргъа,  СКФО-ну 
республикаларына блог-турла 
эмда округну студентлерини ара-
ларында слаломдан эришиуле 
къураргъа белгиленеди. 

Андан сора да, совет «Каспий-
ни тийресиндеги жаш тёлюню 
турист саммити» деген илму про-
ектни, «Кавказны табийгъатына 
болушайыкъ» студент экология 
лагерьле» деген волонтёрлукъ 
проектни (аны башчысы уа Къа-
барты-Малкъардан Ботталаны 
Жамалды) жашауда барды-
рыргъа мурат этеди. Дагъыда 
«Touristic старт-ап» жаш тёлю 
бизнес-сессия эмда «Кавказ 
къонакъбайлыкъны дерслери» 
деген биринчи практикалы сес-
сия бардырыллыкъдыла.                                                                         

ДАЛХАТЛАНЫ Марзият 
жазып алгъанды.             

Министерство  Россейни Президентини 
буйрукълары къалай толтурулгъанларын 
билир муратда квартал сайын мониторинг 
бардырып тургъанын да билдиргенди ми-
нистр. Ол зат а асламында уруннганланы 
бир къауумуну айлыкълары эмда башха 
целевой  тёлеуле бла байламлы эди.

2013 жылны итогларына кёре, 685 учреж-
денияда ишлеген 50199 адамны, ол санда 
жамауатны социальный жумушларын 
толтургъан учрежденияда ишлегенлени,   
хакълары мониторингден сора кётюрюл-
генди. Алай бла этилген анализ кёргюзт-
геннге кёре, ол саулай республикада 2013 
жылда орта эсеп бла 10 226,6 сомгъа  
жетгенди, 2012 жыл бла тенглешдиргенде, 
социальный сферада ишлегенлени иш 
хакълары 32 процентге, врачланы -6, орта 
медицина персоналны -40, кичи медпер-
соналны 46 процентге ёсгенди.

Былтыр «КъМР-де жашау этерге жетерик 
ахчаны бек  аз ёлчемини юсюнден» респу-

Социальный жумушланы тамамлаугъа 
къачан да уллу магъана берилликди

алсакъ, ол 100 процентге та-
мамланнганды, дегенди финан-
сланы министри. «Файдала тю-
шюрюу жаны бла план артыгъы 
бла окъуна толтурулгъанды. 
Жетишимсизлик планда айтыл-
гъанындан эсе иги да азды - би-
теулю продукция чыгъарыу 0,5 
процентни орунуна 0,8 процент 
болгъанды. Страховкагъа да 
къойгъанбыз кереклиси чакълы 
бир, керек болса, къыстырыкъ 
фонддан 200 миллиард сом 
алыр онгубуз боллукъду, биз а 
фондха энтта да аллай бир ахча 
къошар муратлыбыз», - дегенди 
Силуанов. Хал андан да иги бо-
лургъа боллукъ эди. Болумгъа 
кёре, Къыстырыкъ фондха, 2013 
жылны итогларына кере, трилли-
ондан аслам сом тюшерге  керек 
эди. Болмай къалды да алай.

Аны бла бирге экономика 
жаны  бла айнытыуну министри 
Алексей Улюкаев халкъ аллында 
Антон Силуановха айтхан эди 
экономика жаны бла айнытыуну 
министерствосу бюджет низам-
ны кетерир муратлы  болмагъа-
нын. Ол низамда айтылгъанына 
кёре, нефтьни керти багъасы 
ахыр жылланы ичинде кёрюм-
дюледен аслам болса, андан 
тюшген ырысхыны артыгъы 
Къыстырыкъ фондха бериледи. 
Ма алай этиледи «Къоркъуу-
сузлукъну жастыгъы» битеулю 
продукция чыгъарыуну жети 
проценти чакълы  болгъунчу.

Бюджет низамны юсюнден бо-
лум 2012 жылда къабыл этилген 
эди, 2013-2015 жылланы бюджети 
аны эсге алып жарашдырылгъан-
ды. Алгъаракълада депутатланы 
Оксана Дмитриева башчылыкъ 
этген къаууму Къырал Думаны 

къарамына бюджет низамны 
кетерип, нефтьни эм газны са-
тыудан тюшген битеу файдаланы 
бюджет бла битеулю къоран-
члагъа берирге керекди деген 
предложенияны бергенди. Аллай 
башламчылыкъ бла письмону 
Правительствогъа экономика 
жаны бла айнытыуну министрини 
орунбасары Андрей Клепач да 
бергенди деген хапар болгъанды. 
Болсада Алексей Улюкаев эконо-
мика жаны бла айнытыуну мини-
стерствосу бюджетни низамын 
не аз да тюрлендирир муратлы 
тюйюлдю, дегенди. «Ол шёндюге 
дери жюрютюлгеничалай къа-
лыргъа керекди. Анга кёпле дау 
этедиле, мени да барды муратым 
аны къалай игилендирирге бол-
лугъуну юсюнден, болсада аны 
бир бёлек жылгъа дери хайыр-
ланырыкъ тюйюлме», - дегенди 
ведомствону башчысы.

Жууукъ кезиуну юсюнден ою-
мун айтханында, келе тургъан 
заманда Россейни экономика 
жаны бла айныуу дунияны айны-
уундан эсе артха къаллыкъды. 
Дунияны экономикасы 3,6-3,8 
процентге айныргъа боллукъду, 
бизники уа, не бек кюрешсек да, 
2,5 процентден кёпге айнырыкъ 
тюйюлдю. «Озгъан жылдан 
тебиреп Россей дунияны айны-
ууна келишалмай къалгъанды, 
ол къажау турууду, аны ючюн а  
жууап  этерге керекди», - деген-
ди Улюкаев.

Гайдарны аты бла барды-
рылгъан форумну биринчи 
кюнюнде экономиканы юсюн-
ден айтылгъан оюмла жюрек-
ни жапсарырча тюйюл эдиле. 
Сбербанкны башчысы Герман 
Греф, анга да эс бурмай, жый-

ылыугъа къатышханланы ба-
рысын да кёллендирирге кю-
решип, ахчаны къайсы валю-
тагъа алышындырып тутаргъа 
кереклисин айтханды. «Биз 
дунияны къыстырыкъ валюта-
ларын тинтгенбиз. Ол ачыкъ 
этгенди гражданла ахчаларын 
макроэкономика излемле бла 
кюрешмегенлени банкларында 
сакъласа иги боллугъун», - де-
генди ол. Валютаны тутхучлу 
жанын а лып къарагъанда, 
Швейцария, Норвегия эм Шве-
ция алда барадыла. Аладан 
сора - Тайвань, Сингапур эм 
Малайзия. Бу рейтингде Россей 
11-чи жердеди. «АБШ кесини 
доллары бла 9-чу жерде бол-
гъанын эсге алсакъ, ол аман 
тюйюлдю», - дегенди Греф. 
Аны бла бирге россейлиле ах-
чалары бла сатыу-алыу этедиле 
да, аны ючюн, дегенди ол.

Россейни Банкыны предсе-
дателини биринчи орунбасары 
Ксения Юдаеваны оюмуна 
кёре, сом толу халкъла аралы 
Къыстырыкъ валюта боллукъ 
тюйюлдю, къыйматы терк тюше 
баргъаны ючюн. «Анда-санда 
сом эрттеден бери да къысты-
рыкъ валюта болуп келеди. Кёп 
къыралла-бизни къоншулары-
быз, аны аш-азыъ четеннге 
къошхандыла. Бир-бирле уа 
активлерин сомла бла чыгъ-
арадыла. Бизни къыралыбыз 
сомну къыйматын Къыстырыкъ 
валютача кётюрюрге сюе эсе, 
аны къыйматы тюшмезча этер-
ге керекди. Ахчаны къыйматы 
бек тюшсе, валютагъа сейир да 
жокъ болуп кетеди», - дегенди 
Юдаева.

«Российская газета».

Ахыры. Аллы 1-чи бетдеди.

бликалы законда белгиленнген ишлени 
тамамлау андан ары бардырылгъанды. 
КъМР-ни Правительствосуну оноууна 
тийишлиликде аны ёсдюре барыу жаны 
бла план жарашдырылгъанды. «КъМР-де 
хайырланыучуланы четенини юсюнден» 
законну проекти жарашдырылып, респу-
блитканы Парламентини къараууна бе-
рилгенди.Дагъыда «Къабарты-Малкъар 
Республикада 2014 жылда пенсиячылагъа 
жашау этерге жетерик ахчаны пенсиялагъа 
социальный къошакъла этер ючюн керек 
болгъан бек аз ёлчемини юсюнден» закон 
къабыл этилгенди.

Докладчы кёп сабийли, къолайсыз юй-
юрлеге себеплик этиу министерствону баш 
ишлеринден бири болгъанын чертгенди. 
Республикада беш эм андан да кёп бала 
табып ёсдюрген эм ёсдюре тургъан тиши-
рыуланы, акъылбалыкъ болмагъан бир эм 
андан да кёп сабийи болгъан аналаны саны 
кёп бола барады. КъМР-ни  къырал саугъ-
асы - «Ана махтаулукъну» майдалы бла 184 

тиширыу саугъаланнганды. 5-9 сабий тапхан 
49 -гъа бир жолгъа  хар бири ючюн онушар 
минг сом тёленнгенди. Он эм андан да кёп 
табып ёсдюрген эки тиширыугъа 1.200,0 
сом тургъан микроавтобусла берилгендиле. 
Отчёт кезиуню ичинде шахар округланы 
эмда муниципальный районланы адми-
нистрацияларындан «Ана махтаулукъну» 
майдалына 89  тиширыу кёргюзтюлгенди.  

Ветеранлагъа эм инвалидлеге болушлукъ 
этиу жаны бла да министерство кёп иш бар-
дырады. Отчёт кезиуню ичинде аланы соци-
альный жаны бла къоруулау бла байламлы 
гражданладан 1600 документ тюшгенди эм 
къаралгъанды. «Урунууну ветераны» деген 
атха кёргюзтюлгенле бла байламлы 756 
къагъыт берилгенди.

Тюбейланы Альберт министерство иши 
ачыкъ болуруна эмда  адамла бла байлам-
лыкъ жюрютюуге да къайгъыргъанын ай-
ырып айтханды. Ала жарсыуларын, кёрген 
бузукълукъланы юслеринден къыйналмай, 
терк билдирип къоярча, тюрлю-тюрлю 

телефон номерле тохташдырылгъандыла. 
Ахырында ол быйыл тамамланылыргъа 
керекли борчланы туура этгенди.

Жыйылыуда КъМР-ни Урунуу эм со-
циальный айнытыу министерствосунда 
Жамауат советни председатели Галина 
Егорова да сёлешип, министерствода 
ишлегенлеге ыспас этгенди, ала керти да 
огъурлу адамла болгъанларын, болуш-
лукъ кереклилеге мычымай жетгенлерин 
да чертгенди. Парламентни Урунуу, со-
циальный политика эм саулукъ сакълау 
жаны бла комитетини председатели Жа-
натайланы Салим а ведомствода Жамауат 
совет, министерствону башчысы да ала 
бла къаты байламлыкъда ишлегенлерин 
билдиргенди. Тамамланыллыкъ жумуш-
ланы юслеринден айтханда, ол быйыл юч 
эм андан да кёп сабийи болгъан юйюрлеге 
жер участкала бериуню къолгъа къаты 
алыргъа кереклисин эсгертгенди.

Ахырында КъМР-ни Правительствосуну 
Председателини орунбасары Мухамед Код-
зоков сёлешгенди эмда министерствону 
озгъан жылда ишине иги багъа бергенди. 
Мындан ары да аны ишине болушуругъуна 
да ышандыргъанды. «Бу жыл бек къыйын  
боллукъгъа ушайды. Барыбыз да хайт дер-
ге керекбиз. Жууукъ заманлада къырал 
къуллукъчуланы, министерстволада бла 
ведомстволада ишлегенлени да санын 
онбеш процентге азайтыргъа тюшерикди», 
- дегенди. 

Жыйылыуда сёлешген башхала да оз-
гъан жылда жетишимлени, кемчиликлени 
юслеринден да ачыкъ айтхандыла. Алай 
саулай алып къарагъанда, былтыр иш 
аман бармагъанын белгилегендиле. 

Коллегияны иши хычыуун ишден баш-
ланнган эди да, бошалгъан да алай эт-
генди.Мухамед Кодзоков Чегем районну 
урунуу эм социальный айнытыу управлени-
ясыны таматасы Газаланы Залимге КъМР-
ни Правительствосуну сыйлы грамотасын 
бергенди. Урушну, урунууну да ветеранла-
рыны республикалы советини председате-
ли Мухамед Шихабахов а Уяналаны Ами-
натны «Инвалидлеге дайым да болушлукъ 
этип, кёз-къулакъ болуп тургъаны ючюн» 
деген майдал бла саугъалагъанды.

ХОЛАЛАНЫ Марзият.   

ФОРУМ

Финансланы министерствосу россейлилени 
пенсиягъа чыгъар болжалларын кёбейтирге дейди

да эс бургъандыла», -деп къош-
ханды КъЧР-ден турист проектле 
жаны бла координатор Каюмла-
ны  Саида.

Чечен Республиканы келечи-
си Асланбек Джамалаев а 

Кавказны, ол санда аны туугъ-
ан жерини  юсюнден да, аман 
хапарланы жайылыулары тыйы-
лырча этерге керекди, деп оюм-

 Мальбахов атлы Миллет къы-
рал библиотекада республиканы 
Сабий эм жаш тёлю чыгъарма-
чылыкъны арасыны башламчы-
лыгъы бла «Правовой Олимп» 
деген социальный-праволу оюн 
ётгенди.

Анга Б.Г. Хамдохов атлы агро-
промышленный колледжни, 
Нальчикни «Строитель» кол-
леджини эм аны Чегем шахар-

ОЮН

Билгеннге зат да жетмейди
да  филиалыны командалары 
къатышхандыла. Ала кеслерини 
ишлерини юсю бла докладла 
хазырлагъандыла, РФ-ни Кон-
ституциясы бла байламлы со-
руулагъа жууапла бергендиле. 
Финалгъа уа Б.Г. Хамдохов атлы 
Къабарты – Малкъар агропро-
мышленный бла «Строитель» 
колледжлери чыкъгъандыла.

Араны методисти Беккиланы 

Жанна айтханнга кёре, бу эри-

шиу 10 жылны ичинде тёрели 

халда бардырылады. Аны баш 

мураты - сабийлени социальный 

жашаугъа хазырлауду, законла 

бла шагъырейлендирип, ала 

бла  хайырлана билирге юйре-

тиудю.

ЛАЙПАНЛАНЫ Мадина.

М.Кодзоков Газаланы Залимге Правительствону грамотасын бергенди.



Байрым кюн, 2014 жылны 31-чи январы
Интернет-версия: zaman.smikbr.ru

Номерге графикге кёре
 19.00 сагъатда къол салынады.  

20.00 сагъатда къол салыннганды 

 ГАЗЕТНИ  НОМЕРИН
 ЧЫГЪАРГЪАНЛА:

Текуланы Хауа - 
дежурный редактор; 
Кетенчиланы Зульфия - 
жууаплы секретарьны орунбасары;    
Мисирланы Лейля (1,2-чи бетле), 
Зезаланы Лида (3,4-чю бетле)
  - корректорла.

ТЕЛЕФОНЛА:
Редакторну приёмныйи - 42-63-01. Баш редакторну орунбасарлары  -  

42-38-21, 40-04-82. Жууаплы секретарь - 42-66-85.
Секретариат - 40-93-62.   Корректорла - 42-63-52.

Газетлени розницагъа сатыу ючюн
КъМР-ни “Роспечать” акционер 

обществосу жууаплыды.
Телефон:  42-69-34

Редакция авторла бла къагъыт жюрютмейди. 
Къол жазмалагъа рецензия этилмейди 
эм ала артха къайтарылмайдыла.

Газетде басмаланнган материаллада айтылгъан 
оюмла редакцияны оюму бла келишмезге 

боллукъдула. Алада айтылгъан хар зат ючюн 
Россей Федерацияны Басманы юсюнден законуна 

тийишлиликде материалланы авторлары 
кеслери жууаплыдыла.

Редакция авторладан 400 газет тизгинден 
(машинка бла жазылгъан 5-6 бет) кёпню алмайды.

Газет Басманы эм асламлы информацияны эркинликлерин 
къоруулау жаны бла Къабарты-Малкъар регион 

инспекцияда 1994 жылда 14-чю июньда регистрация 
этилгенди.

Регистрация номер —Н—0066.     Индекс - 51532

Газет “Тетраграф” ООО-ну 
типографиясында басмаланнганды.

Нальчик шахар, Ленин атлы проспект, 33

Газетлени иелерине тапдырыу ючюн 
КъМР-ни почта связыны федеральный 

Управлениясы жууаплыды.
Телефонла: 76-01-28, 76-01-10

РЕДАКЦИЯНЫ БЁЛЮМЛЕРИ:
Жамауат-политика бёлюм - 42-67-68, 42-24-02.

Экономика бёлюм - 42-66-73.    
Культура бёлюм -  42-75-82. 

Социальный политика бёлюм - 40-59-18.  
Жангылыкъла эм спорт бёлюм - 40-39-93, 42-66-71.    

Письмола эм реклама бёлюм - 42-37-94. 
Тилманчла бёлюм - 47-31-28. 
Сурат алыучу - 42-68-72.
Бухгалтерия - 42-30-87.

Операторла - 40-28-49, 42-39-65.

Газетни басмагъа КъМР-ни Асламлы 
информация органла, жамауат эмда дин 

организацияла жаны бла министерствосуну 
компьютер службасы хазыр этгенди.

Баш редактор АТТАЛАНЫ Жамал

КЪОНАКЪЛАНЫ  ХАСАН 
(баш редакторну орунбасары)

БЕППАЙЛАНЫ Муталип 
(баш редакторну орунбасары)

ТОКЪЛУЛАНЫ Борис 
(жууаплы секретарь)

ТЕКУЛАНЫ Хауа 
(жамауат - политика бёлюмню 
таматасы)

РЕДКОЛЛЕГИЯ:

360000, Нальчик шахар, 
Ленин атлы проспект, 5
электрон почта: 
elbor_50@mail.ru

РЕДАКЦИЯНЫ ЭМ 
ИЗДАТЕЛЬНИ АДРЕСИ:

Тиражы 2760  экз. Заказ №159

З А   М  А  Н4

Кикбоксинг

Ауур атлетика

Тапландырыу

Бизни миллет тилде басмаланн-
ган «Минги-Тау» жангыз журналды. 
Аны бетлеринде кёп сейир чыгъар-
магъа тюбейбиз, авторланы жангы 
оюмларына тюшюнебиз. 2014 
жылда «Кавказны сюеме» деген 
ат бла приложениясы да энчи китап 
болуп чыкъгъанды. Анда белгили 
поэт, журналны баш редактору До-
дуланы Аскер Михаил Лермонтовну 
чыгъармаларын малкъар тилге 
аламат тап кёчюргенди.  

Белгилисича, быйыл уллу орус 
поэт туугъанлы 200 жыл боллукъду.  
Литературада, тарыхда аны юсюн-
ден бир бирге ушамагъан кёп оюм 
барды. Къалай - алай болса да,  
Михаил Юрьевични поэзиясыны  
уллу магъаналылыгъы уа хакъды. 
Аны юсюнден китапны ал  сёзюн-
де  Доду улу да  тынгылы айтады: 
«Поэтни энчи хаты, энчи тамгъасы, 

спортну устасы деген атны жюрютген сегизеулен 
эм спортну устасына тогъуз кандидат бар эдиле. 

Атлетлени араларында хорлатыргъа сюйген 
жокъ эди. Ала алларындагъындан асламыракъ 
ауурлукъ кётюрюрге итине эдиле. Алай бла кеси 
ауурлукъларында биринчи жерлеге тырныауузчу-
ла Мурат Тамазов, Ростислав Червинский, Сара-
каланы Расул, исламейчиле Мухамед Хамурзов, 

Москвада кикбоксингни фулл 
контакт бла лоу кик тюрлюле-
ринден шахарны биринчилиги 
эм ачыкъ чемпионаты болгъан-
ды. Эришиулеге 280-ден артыкъ 
спортчу къатышхандыла. 

Анда Нальчикни 31-чи орта шко-
лунда окъугъан Тимур Апеков, 51 
килограмм ауурлукъда сермеше, 
биринчи раундда окъуна накаут 
бла хорлап, Россейни биринчи-
лигине къатышыргъа эркинлик 
алгъанды. 

Абаданланы арасында 75 кило-
грамм ауурлукъда биринчи жерге 
Рамазан Баксанов чыкъгъанды. 
Финалда жерлешибиз 3:0 эсеп 
бла хорлагъан эди. Энди спортчу 
Россейни чемпионатына къошу-
лургъа хазырланады.

 Жашла экиси да тренер Къу-
дайланы Алимде жарау этедиле. 

   Светлана ГАУНОВА. 
КъМР-ни Спорт эмда туризм 

министерствосуну 
пресс-службасы.

31-чи январьда Нальчикде тёрели «Леди До-

нор» акция бешинчи кере ётерикди. Жыйылгъан 

къан онкология ауруулары болгъанлагъа бакъ-

гъан учреждениялагъа бёлюнюрюкдю.

«М-Драйв» жамауат организацияны башчысы 

Байсыланы Темиржан айтханнга кёре, кеси ыра-

зылыклары бла къанны биринчиле болуп авто-

мобилист тиширыула бергендиле. Акцияны аты 

да анга кёре къуралгъанды. Ол бардырылгъан 

беш жылны ичинде анга 250-ден аслам адам 

Федеральный миграция служ-
баны Къабарты-Малкъар 

Республикада Управлениясы бу 
кюнледе 2013 жылны итогларын 
чыгъаргъанды, келир заманнга 
борчла белгилегенди. Анга атал-
гъан жыйылыуну бу ведомствону 
башчысыны къуллугъун толтур-
гъан Аслан Бахов ачханды. Ол, 
жыйылгъанланы келген Жангы 
жыл бла алгъышлап, быйыл бю-
тюн иги ишлериклерине ышанн-
ганын билдиргенди.

Отчёт кезиуде тамамланнган 
ишле бла уа информация-анали-
тика бёлюмню таматасы Арсен 
Калмыков  шагъырей этгенди. 
Ол республикада миграция бла 
байламлы жумушлагъа артыкъда 
уллу эс бургъанды,бери келгенле-
ни, мындан кетгенлени да саны 
кёбейгенин чертгенди. Аны сыл-
тауларындан бири уа ишсизлик 
болгъанын белгилегенди. 

-Бизни республикада ишчи 
жерле къыт болгъанларына 

да къарамай, Узбекистандан, 
Азербайджандан, Къазахстандан, 
Таджикистандан, Армениядан, 
Украинадан, Россей Федерацияны 
субъектлеринден да бизге  адамла 
кёп санда келедиле. Ол а нени 
кёргюзтеди: бизде жашау болумла 
игирекдиле, тыш къыраллы ишчи 
къолла учузуракъдыла, адамла-
рыбыз келгенлеге тёзюмлюдюле,-
дегенди.

Докладчы 2012 жыл бла тен-

Нальчик шахар сюд М.М. Сабан-

чиевни РФ-ни Уголовный кодексини 

159-чу статьясыны 1-чи кесегине эм 

327-чи статьясыны 2-чи кесегине 

(хыйлалыкъ эм  ётюрюк документле 

жарашдырыу) тийишлиликде жууапха 

тартханды. Сюд тохташдыргъаннга 

кёре, Сабанчиев, жер участканы 

арендагъа берирча эркинлиги болмай 

тургъанлай, тирликни страхование 

этиуню федеральный эм регион про-

граммаларыны чеклеринде субсидия 

алыуну жолуна тюзелип, законсуз ахча 

къоллу болургъа умут этгенди.

«Национальный страховой дом» 

ООО-гъа жалгъан документле бер-

генди эмда тирлигин 7037386 сомгъа 

страхование этгенди. Аны бла бирге уа 

страховой компанияны расчёт счётуна  

800 937 сом бергенди. Страховой по-

лис алыр ючюн керек эди алай этерге 

уа. 

Ызы бла страхованиягъа кёре этген 

къоранчларыны бир кесегин компен-

сация этерге субсидия берилирин 

тилеп, КъМР-ни Эл мюлк министер-

ствосуна заявление жазгъанды. Алай-

ды да, М.М. Сабанчиев республикалы 

эм федеральный бюджетледен алдау 

бла уллу ахча алгъанды, Россей Фе-

дерациягъа бла Къабарты-Малкъар 

Республикагъа кёп къоранч этгенди.

Нальчик шахарны прокуроруну РФ-

ни эм КъМР-ни сеийрлерин къоруулау 

бла байламлы дау айтыуу бла Лескен 

район сюдню оноууна кёре, 2013 жыл-

да 23-чю декабрьде М.М. Сабанчиевни 

урлагъан ахчасы толусунлай къайта-

рылгъанды.

 Нальчик шахарны прокуратура-
сыны пресс-службасы.

ЭСЕПЛЕ ЧЫГЪАРЫУ

Миграцияда хал дайым тынгылы тинтиуню излейди
глешдиргенде, республикада ми-
грация болум хазна тюрленме-
генин айырып айтханды. Ол бил-
диргенича, тышындан кёчгенлени 
асламысы кеслерини адамлары 
чакъырып келгендиле. Аланы иги 
кесеги экономика болумну тын-
гылы билгенледиле эмда андан 
ангылаулары болгъанладыла.

-Асламысы законнга бойсунн-
ганладыла, алай аланы арала-

рында мында турууну жорукъларына 
бузукълукъ  этгенле тюбеучюдюле. 
Бир-бирлерини болжаллы халда 
тургъан жерлеринде регистраци-
ялары жокъду, бери келгенлерини 
сылтауу бла этген ишлери бирге  ке-
лишмейдиле, заманларында кетип 
къалмагъанла да  бардыла,-дегенди 
миграция службаны келечиси.

Ол республикада аны аллында 
жыл бла тенглешдиргенде, мигра-
ция болумда хазна уллу  тюрлени-
уле болмагъанларын да айтханды. 
Россей Федерацияны башха субъ-
ектлерине адамланы кетиулери да 
хазна азаймагъанды. 2013 жылда 
Къабарты-Малкъардан 6244 адам 
кетгенди, аны аллында жыл бла 
тенглешдиргенде, ол  2205 адамгъа  
асламды. Кёчгенлени  араларын-
да ишге жараулула (40 жыллары 
жетмегенле) 4224-ге неда 49,0 про-
центге , келгенлени араларында уа 
аллайланы саны 1547-ге неда  70,2 
процентге жетгенди.

Иммиграция контроль эм кон-
троль-надзор ишни юсюнден 

айта, Управленияны къуллукъчусу 
законсуз миграция социальный бо-
лумну осалландырыуну сылтаула-
рындан бири болгъанын чертгенди. 
Аны себепли законодательствогъа 
къаты контроль этиу, республи-
кагъа законсуз келгенлени санын 
азайтыу эмда ишге  эркинликсиз 
тохтауну тыйыу миграция контроль 
этиу бёлюмню баш борчларын-
дан бирлериди. Аны  толтурууда 
управленияда ишлегенле КъМР-
де Ич ишлени министерствосуна, 
УФСБ-гъа, Наркоконтрольну Управ-
лениясына, «Роспотребнадзорну» 
Управлениясына таянадыла.

Докладда сёз оператив-профи-
лактика ишлени юслеринден 

да  баргъанды. Былтыр «Регион-
Магистраль», «Лизинг», «Патент», 
«Нелегальный мигрант», «Не-
легал-2013, «Маршрутка» дегенча  
операцияла бардырылгъан эдиле. 
Аланы кезиулеринде миграция 
законодательствогъа  19903,0 
бузукълукъ этилгени ачыкъланн-
ганды. 181981,1 сом багъасы тазир  
салыннганды. Ол 91,4 процентге 
асламды. Аладан сюдле админи-
стратив жууапха  568 тыш къырал-
лы адамны тартхандыла, экеуленни 
уа къыстагъандыла.

Россей Федерациягъа келирге 
сюйгенлени айырыу жаны бла иш 
да бардырылады. Алай бла  РФ-ни 
жерине къайтып келирге сюйген 
тыш къыраллыладан 637-сине  
эркинлик берилмей къалгъанды. 

Ол а, озгъан жыл бла тенглешдир-
генде, 1,6 кереге кёпдю. Управле-
нияны материалларына кёре, беш 
уголовный иш ачыкъланнганды.

Виза эм регистрация  ишни 
юсюнден айта, Арсен Кал-

мыков отчёт кезиуде 958 адамгъа 
чакъырыу, жыйырма бла бир 
адамгъа бери келип ишлерге эр-
кинлик  къагъытла берилгенлерин 
билдиргенди. Иш бериучюлени 
саны да аллай бир болгъанды. 
Ишлерге келгенле жарашдыры-
учу производствода, спортда, 
къурулушда,халкъгъа жумушла 
этиуде урунадыла. Дагъыда 534 
адамгъа ишге тохташыргъа  эр-
кинлик берилгенди, дегенди.

Жыйылыуда дагъыда управ-
ленияны башчысыны къул-

лугъун болжаллы халда толтургъан 
Аслан Бахов, кадрла эм правону 
жалчытыу жаны бла бёлюмню 
таматасы Аслан Каранашев сё-
лешгендиле. Ала бир къауум про-
блемаланы кётюргендиле, аланы 
кетериуню амалларын да  туура 
этгендиле.

Россейни Федеральный ми-
грация службасыны Къабарты-
Малкъарда Управлениясыны 
2013 жылда ишине багъа биче, 
белгиленнген борчланы хазна 
къалмай барысы да тынгылы 
тамамланнгандыла деп,таукел 
айтыргъа боллукъду.Оноучула 
аны  ишине ыразы болгъандыла. 

ХОЛАЛАНЫ Марзият.

Чемпионатха эркинлик

Заурда эм Мухамед Хафицевде жарау этедиле.
Бу эришиуню итогларына кёре, республиканы 

СКФО-ну чемпионатына къатышырыкъ команда-
сы къураллыкъды.

ТАЛАЛАНЫ Анатолий.
СУРАТДА: 85 килограммда хорлагъанланы 

къаууму.

СЮД

Къажымагъан 
предприниматель

къатышханды, ол санда эр кишиле да. 

Бу жол да аллай къыйын болумгъа тюшгенлеге 

болушлукъ этерге сюйген хар инсан, сагъат сегиз-

ден онекиге дери Тарчоков атлы орамгъа, 12-чи 

юйге келип, къан берирге боллукъду.  

Марина ГЕДГАФОВА.

КъМР-ни Асламлы информация органла, жама-

уат эмда дин организацияла жаны бла министер-

ствосуну пресс-службасы.

САУЛУКЪ САКЪЛАУ

Онкологиядан ауругъанлагъа болушлукъгъа 

Лермонтов бизге бютюнда жууукъ болду
рамы. Аны себепли къайсысына 
ийнаннгын да, къайсысына уа – 
угъай? Мен а М. Ю. Лермонтовну 
кесини жазгъанларына бегирек 
ышанама, ала ууазча келедиле да 
жаныма, жюрегиме. Ана тилибизге 
аны назмуларын андан кёчюрюрге 
кюрешгенме, кесим аны бюгюн 
ангылагъанымча. Биз бюгюн да 
закийден Ата журтубузну, Кавказны 
сюерге юйренебиз», -деген сёзлени 
айтады Додуланы Аскер да китапны 
бетлеринде.

Кёчюрме назмула онжетидиле. 
Аланы санында терен магъаналы, 
барыбыз да сюйюп окъугъан «Же-
сир», «Желпек», «Кавказ», «Тюш», 
«Къая жух», «Чарс басхан жолгъа 
кесим чыгъама» эм бирсиледиле. 
Жыйымдыкъда аланы орус тилде 
оригиналлары да бардыла. Аланы 
ана тилибизге кёчюрмеле бла 

оюмну терен магъана бла келтире 
билгени ол замандагъы жашауну 
кесгин эмда тюз кёргюзтюрге себе-
плик этедиле. Уллу тауладан, аланы 
бийик тёппелеринден жай чилледе 
сериуюн келгенча, аны жазгъан-
ларындан да ма аллай хошлукъ, 
хычыуунлукъ келеди».

Бюгюнлюкде Михаил Юрьевични 
къылыгъыны, кесин адамла бла 
къалай жюрютгенини юсюнден 
кёп тюрлю оюм жюрюйдю. Бу эс-
гериулени да тинтгенди  Доду улу 
ишинде. Алагъа кёре,  поэтни сы-
фаты бирлени эслеринде  ибилис-
ни шартлары болгъан адамныча, 
бирсилени уа файгъамбар ышанлы 
инсанныча къалгъандыла.

«Эсгериуле къаллайла болсала 
да, ишни башы, не кезиуде да энчи 
оюмду, артыгъыракъда ол жазгъан 
адамны  эсгерилгеннге кёз къа-

тенглешдирирге онг болгъаны 
окъуучугъа бютюн сейир, хычыуун 
да кёрюнеди. 

Алай бир айтырыгъым,  Аскер-
ни бу жаны бла ишде чынтты 
фахмусу бла бирге тилими чексиз 
сюйгеним ючюн да болур малкъар 
тилге кёчюрюлген бийик назмула 
магъаналылыкъларын тас этмей, 
алагъа бютюн къанат битгенча 
кёрюннгендиле манга. Анга шагъ-
атлыкъгъа бир юлгю:

Мында насыплыды жаным 
                                 минг кере,
Беш жыл да озду; тансыгъым 
                                  а – жарам  -
Кёргенем мында эки кёз, бир 
                                        къарам,
Къанатлыды жюрек, аланы 
                                       эсгере,
Сюеме, Кавказ!..

ЖАНГОРАЗЛАНЫ Нажабат.

БАСМА

Къышда жолла бузламазча

Къаты кюрешдеКъаты кюрешде

Бу кюнледе Нальчикни жолларында къарны таза-
лап айланнган он энчи техника барды. Автогрейдер, 
самосвал, къар тазалаучу экскаватор эм погрузчик 
сау сутканы ичинде ишлерге хазырлыкъда турадыла. 

Республиканы ара шахарында адамла эм маши-
нала жюрюген жолла бузламазча алагъа тузну бла 
юзмезни къатышдырып себедиле. Ол ишлеге деп 
Азовдан 260 тонна туз сатып алыннганды. Саулай 
да тийишли службала 101 орамгъа къарайдыла, 
аладан онекисинде механиканы кючюн хайырлана-
дыла. Орамладан жыйырма экисине  асламыракъ 
эс бёлюнеди. Ала проспектле бла адам, машина да 
кёп жюрюген жерледиле. 

Къышны узуну Нальчикде жолланы къардан эм 
буздан тазалаугъа 5 миллион бла 471 минг сом 
берилгенди. 

КъМР-ни Муслийманларыны дин  управлениясы.

Тырныауузда «Геолог» спорт комплексде ауур 
атлетикадан Къабарты-Малкъарны кезиулю чем-
пионаты болгъанды. Эришиуле бийик даражада 
бардырылгъандыла. Кётюртмеге чыкъгъанланы 
араларында халкъла аралы класслы эки уста, 

Астемир Абаюков, нальчикчи Ностуланы Юсюп, 
заюковочу Эдуард Межгихов  чыкъгъандыла.

Жашла тренерле Маккаланы Махтиде, Этез-
ланы Вадимде, Чингиз Дахкильговда, Аскерби 
Хамурзовда, Ностуланы Хажимуратда, Ахматланы 


